
Legacy Health, Legacy Health Foundation, & 
PacificSource  
Barnaamijka Kormeerka Suuqa Daryeelka Caafimaadka (Health Care Market Oversight, 
HCMO) wuxuu dib u eegaa heshiisyada ganacsiga ee daryeelka caafimaadka si uu u 
hubiyo inay taageersan yihiin yoolasha Oregon ee ku aadan u sinaanta, qiimaha jaban, 
helitaanka kordha, iyo daryeelka fiican ee caafimaadka. Oktoobar 18, 2024 Maamulka 
Caafimaadka Oregon (Oregon Health Authority, OHA) wuxuu aqbalay ogaysiiska 
isbeddelka maaddiga ah ee dhammaystiran oo sharraxaya qorshayaasha ay Legacy ugu 
wareejinayso Legacy Health Foundation saamiga ay ku leedahay PacficSource.  

Yaa ku lug leh? 
Legacy Health (Legacy) waa nidaam caafimaad oon macaash-doon ahayn kaasi oo iska 
leh oo ka hawlgala lix isbitaal oo ku yaala Portland iyo magaalada Vancouver iyo 
nawaaxigeeda, iyo dooxada bartamaha Willamette. Sidoo kale waxay ku leeyihiin oo ka 
hawlgalaan 70 ah rugaha caafimaadka ee bukaan-socodka oo ay ku jiraan rugaha 
daryeelka asaasiga ah, rugaha daryeelka dhakhsaha ah iyo rugaha daryeelka takhasuska 
ah isla mandaqaddaasi oo dhan. Legacy waxay PacificSource ku leedahay 50%. Legacy 
Health Foundation (Foundation) waxay hadda taageertaa shaqada Legacy Health iyadoo 
maalgalisa ururada iyo barnaamijyada bulshada iyo adeegyada kuwaasi oo aysan 
taageerin lacag-bixinaha soo jireenka ahi.  

PacificSource waa urur aan macaash-doon ahayn kaasi oo siiya qorshayaasha 
caafimaadka in ka badan 600,000 oo qof oo jooga Oregon kuwaasi oo leh Medicare 
Advantage, Medicaid, iyo cayminta ganacsi. PacificSource waxay ka hawlgashaa afar ah 
ururada daryeelka la isku duway waxayna ka shaqaysaa Portland iyo nawaxigeeda iyadoo 
ay wada shaqayn la leedahay Health Share of Oregon.  

Wuxuu qorshuhu ku saabsan yahay 
Legacy waxay qorshaysay inay u beddesho Ururka mid madaxbannaan una wareejiso 
Ururka saamiga 50% ee Legacy ku leedahay PacificSource. Ururku wuxuu qorsheeyey 
inuu gado saamigiisa PacificSource 5-10 sano ee soo socda. Heshiiskan iibku wuxuu la 
xiriiraa, laakiin uu ka gaar yahay, qorshaha OHSU ee gadashada Legacy. 

Maxaa xiga? 
OHA wuxuu dib u eegayaa heshiiskan si loo fahmo sida uu u saamayn karo bulshooyinka 
ku sugan Oregon. Inta dib u eegidu socoto, OHA waxaa uu isticmaali doonaa xogta, 
wararka iyo warbixinada warbaahinta ee daryeelka caafimaadka, macluumaadka laga helo 
shirkadaha, iyo afkaarta dadweynaha si go’aan looga gaaro bal in heshiiska la ansixiyo iyo 
in kale. Kadib dhammaystirka dib-u-eegista, OHA waxay soosaari doontaa talobixin ku 
socoto Waaxda Adeegyada Macmiilka iyo Ganacsiga taasi oo ku saabsan bal haddii ay 
tahay in heshiiska siduu qorshuhu ahaa loo sii wado.  

https://www.oregon.gov/oha/HPA/HP/Pages/health-care-market-oversight.aspx
https://www.oregon.gov/oha/HPA/HP/Pages/038-legacy-pacificsource.aspx
https://www.oregon.gov/oha/HPA/HP/Pages/038-legacy-pacificsource.aspx
https://www.oregon.gov/oha/HPA/HP/Pages/039-OHSU-Legacy.aspx

Waxaan dooneynaa inaan adiga rayigaaga maqalno! 
Aragtida dadweynuhu waxay naga caawisaa fahmidda sida heshiiskan u saameyn karo 
dadka bulshadaada ka tirsan. Si aad u wadaagto fikradahaaga ku saabsan heshiiskan, 
fadlan iimeyl u dir hcmo.info@oha.oregon.gov, farriin cod ah ugu dhaaf 503-945-6161, 
ama buuxi foomka faallada dadwaynaha. Faalladaada, ku xus “PacificSource”, waxaad ka 
aaminsan tahay, iyo bal haddii aad taageersan yahay ama diidan tahay heshiiska.  

 

 

 

Dukumintigaan waxaad ku heli kartaa luuqado kale, daabacaad ballaaran, farta 
indhoolaha ama qaabka aad doorbidaysid oo lacag la’aan ah. Nagala soo xiriir iimaylka 
hcmo.info@oha.oregon.gov ama lambarka telefoonka 503-945-6161. Waan aqbalnaa 
dhammaan wicitaannada dadka maqalka ku adag yahay. 

Haddii aad qabto wax suaalo ah oo ku saabsan warbixintan ama aad jeclaan lahayd inaad 
codsato xog dheeraad ah, fadlan nagala soo xiriir hcmo.info@odhsoha.oregon.gov.  

 

mailto:hcmo.info@oha.oregon.gov
https://forms.office.com/Pages/ResponsePage.aspx?id=6GOOZTmNnEmPSBOtyUUvTCLxSp3Kt0hFpi6-yh5NzJRUM1RIVDhVMjMwTzRUUzY0OFg3RjBWWVdNOCQlQCN0PWcu
mailto:hcmo.info@oha.oregon.gov

